
Semarakkan Zulhijjah

(3 Zulhijjah 1441H/ 24 Julai 2020M)

Sidang Jumaat Yang Dirahmati Allah,

Kita berada di minggu pertama dalam bulan Zulhijjah,
bulan yang telah Allah muliakan dengan hari Arafah,
Aidiladha dan hari-hari Tasyrik. Bulan yang Allah telah
mensyariatkan ibadat korban.

Sesungguhnya bulan Zulhijjah adalah bulan yang mulia,
antara bulan-bulan haram dan bulan yang disediakan
bagi kita yang ingin mendekatkan diri kepada Allah
SWT. lJika kita merasa kurang beribadat pada bulan
Ramadan yang lepas, tidak cukup berpuasa enam hari
di bulan Syawal yang lalu, maka inilah kesempatan kita.
Terbentang di hadapan kita peluang untuk
menambahkan amalan, mendekatkan diri kepada Allah
SWT.

Antara masa-masa yang afdhal untuk beribadat dalam
bulan ini adalah sepuluh hari pertama di dalam bulan
Zulhijjah. Maka rebutlah peluang ini dengan
memperbanyakkan zikir dan membaca al-Quran, solat
sunat dan berpuasa. Perbanyakkanlah ibadat kerana
Allah SWT menjanjikan ganjaran yang banyak bagi
mereka yang beribadat pada hari-hari ini. Firman Allah
SWT dalam surah al-Fajr, ayat 2:

Maksudnya: “Demi sepuluh malam”.

Mengikut sebahagian ulamak, inilah sepuluh malam
pertama bulan Zulhijjah.

Sekiranya kita tidak mempunyai dorongan untuk
berzikir dan membaca al-Quran bersendirian, maka
hendaklah kita berzikir atau membaca al-Quran secara
berjemaah. Dan sebaik-baik zikir dan ibadat adalah
membaca al-Quran.

Rasulullah SAW bersabda:
~ ,o, Qoo 5é o~ q_ “ oz

Maksudnya: “Sebaik-baik ibadat umatku adalah
membaca al-Quran”.

Sidang Jumaat Yang Mulia,

Beberapa hari lagi kita akan menemui hari Arafah, hari
di mana para jemaah haji berkumpul di Padang Arafah.
Mungkin ibadat haji pada tahun ini berbeza dengan
kebiasaan kerana wabak Covid - 19. Namun inilah hari
di mana para tetamu Allah berkumpul mengharapkan

pengampunan dan rahmat dari Allah SWT. Hari di
mana Allah SWT mempersaksikan mereka di hadapan
para malaikat-Nya dengan berkata:

“Sesungguhnya aku (Allah) telah mengampunkan
dosa-dosa mereka”.

Begitulah besarnya ganjaran yang menunggu mereka
yang mengerjakan haji dan berkumpul di bumi Arafat
dengan penuh tawadhu’. Bagi kita yang tidak
berkesempatan untuk mengerjakan haji, maka Allah
SWT telah menjanjikan pengampunan-Nya kepada kita
pada hari Arafah. Tidakkah kita mahu rebut peluang
ini? Tidakkah kita ingin Allah mengampuni dosa-dosa
kita? Maka ambillah kesempatan pada hari Arafah ini
dengan berpuasa pada hari Arafat. Berpuasalah pada
hari tersebut dengan penuh rasa rendah diri kepada
Allah SWT, nescaya Allah akan mengampunkan dosa-
dosa kita. Rasulullah SAW Ketika ditanya tentang puasa
hari Arafah, baginda bersabda:

“Puasa tersebut menebus dosa tahun yang lepas dan
tahun yang berikutnya”.

Ma‘asyiral Muslimin Rahimakumullah,

Mengakhiri khutbah, suka khatib mengingatkan
bahawasanya kita akan menyambut kedatangan hari
raya Aidiladha tidak lama lagi. la adalah hari kebesaran
Islam. Hari yang membawa ingatan kita kepada
peristiwa korban oleh Nabi Allah Ibrahim AS bersama
anaknya Nabi Ismail AS. Maka lakukanlah ibadat
korban bagi yang berkemampuan.

Maksudnya: “(Masa untuk mengerjakan ibadat) haji itu
ialah beberapa bulan yang termaklum. Oleh yang
demikian sesiapa yang telah mewajibkan dirinya
(dengan niat mengerjakan) ibadat haji itu, maka tidak
boleh mencampuri isteri, dan tidak boleh membuat
maksiat, dan tidak boleh bertengkar, dalam masa
mengerjakan ibadat haji. Dan apa jua kebaikan yang
kamu kerjakan adalah diketahui oleh Allah; dan
hendaklah kamu membawa bekal dengan cukupnya
kerana sesungguhnya sebaik-baik bekal itu ialah
memelihara diri (dari keaiban meminta sedekah); dan
bertakwalah kepadaKu wahai orang yang berakal
(vang dapat memikir dan memahaminya)”. (al-
Baqgarah: 197)

Khutbah Kedua
(Bulan JULAI 2020)

Sidang Jumaat Yang Dirahmati Allah,

Saya berpesan kepada tuan-tuan dan diri saya sendiri,
supaya bertagwa kepada Allah SWT dengan mematuhi
segala perintah-Nya dan menjauhi segala larangan-
Nya.

Pada saat yang penuh barakah ini, marilah kita
berselawat ke atas Nabi Muhammad SAW sebagai
melaksanakan perintah Allah SWT dalam surah al-
Ahzab, ayat 56:

